
Tausami i meaai eseese e malōlōina
•	 O meaai e sili ona lelei o meaai e felesi ma o  

loʻo maua i lenei vaitau.
•	 Filifili meaai māmā e malōlōina.
•	 Faʻatapulaʻa meaai suāmalie mo naʻo nisi taimi.
•	 E tatau ona fai taumafataga māmā o talavou e lē 

aunoa i le vā o isi taumafataga a le aso, e pei o 
le taimi o le tī o le taeao ma le tī o le aoauli, ma 
alofia le aai i taimi uma aʻo gasolo le aso.

Inu le vai ma le susu
•	 O le vai o le vainu sili.
•	 O le vai o le vaiinu sili ona lelei e ave i le aʻoga ma pe a fai taʻaloga. Ia 

manatuaona fai le puipui nifo pe a taʻaalo i ni taʻaloga e fepaʻiaʻi ai tino.
•	 E maua i susu ua faʻaitiitia le gaʻo aogā e manaomia e talavou e tuputupuaʻe ai.

Faʻaaoga se mea fufulu nifo o loʻo iai le elemeni e taʻu o le fluoride e fufulu ai nifo, 
fufulu faʻalua i le aso
•	 Fufulu faʻalua i le aso, pe a uma ona fai le taumafataga o le taeao ma i le taimi e 

leʻi moe ai.
•	 Faʻaaoga se pulumu vaivai ma tuʻu ai se mea fufulu nifo e faʻaaoga e tagata 

matutua, e tutusa le tele ma se pī (atoa le malosi o le fluoride).
•	 Faʻaaoga le filo fufulu nifo i aso uma e faʻamamā ai nifo ma tainifo.
•	 Alofia le faʻaaogaina o pulumu isi tagata aua e pipisi ai siama lea e mafai ona pala 

ai nifo.
•	 Ia taʻitolu masina ma faʻafou lau pulumu.

Feanu, ae aua le faʻamama lou gutu i se vai pe a uma ona fufulu ou nifo
•	 E fesoasoani le elemeni o le fluoride e taofia ai le pala o nifo.
•	 Alofia le taumafa i meaai pe inu pe a uma ona fufulu nifo, ae maise lava i le pō e 

faʻaauau pea ona aogā le elemeni o le fluoride e puipuia ma faʻamalosia nifo.

E LEAI SE TOTOGI mo togafitiga fomaʻinifo mo i latou 18 tausaga ma i lalo ane.
•	 E LEAI SE TOTOGI* o togafitiga fomaʻinifo seʻia aulia le aso fanau o lau 18 tausaga, 

e ui lava pe ua le toe aʻoga.
•	 O talavou e tatau ona fai lo latou siaki Falefaʻinifo e le itiiti ane i le faʻatasi i le 

tausaga.
•	 Faʻafesoʻotaʻi le 0800 TALK TEETH (0800 825583) e suʻe ai se fomaʻi nifo e na te 

vaaia lou tamaitiiti talavou e aunoa ma se totogi.

Manatu aogā e 5 e faʻatumauina ai le Manatu aogā e 5 e faʻatumauina ai le 
ataata o o tatou talavouataata o o tatou talavou

Falefaʻinifo a le Vaipanoa 
mo Tamaiti E leai se totogi mo tamaiti 0-17 tausaga

O togafitiga Faʻafomaʻinifo mai i le taimi e fanau 
mai seʻia oʻo i le 18 tausaga o loʻo saunia lea e 
Fomaʻinifo eseese ma e faʻalagolago i le matua o 
lou alo.
Tamaiti mai i le taimi e fanau mai ai seʻia oo i le 
aʻoga Vasega 8
Vaipanoa mo Tamaiti e latou te saunia le togafitiga 
faʻafomaʻinifo mo tamaiti mai i le taimi e fanau 
mai ai seʻia oʻo i le Vasega 8. E matou te saunia 
ni Falefaʻinifo e 83 i Aukilani atoa. O togafitiga 
faʻafomaʻinifo i totonu o le matou auaunaga 
e saunia e Dental Therapist ma Oral Health 
Therapist le vaaiga o le fanau, o latou ia ua iai 
agavaʻa faʻapitoa i togafitiga faʻafomaʻinifo ma 
e faʻapitoa lo latou tomai i le sailiili lea i maʻi o 
nifo, togafitiina ma le fesoasoani e taofia ai maʻi 
o nifo. E faʻalagolago i le tulaga o nifo o lou alo 
le tele e manaomia ai ona ave e vaai le fomaʻi 
nifo. O le a Iloilo e le fomaʻinifo manaʻoga a lou 
alo. Faʻamolemole ia mātau e leai se auaunaga 
faʻapitoa e faʻasaʻo ai nifo ma auvae.
Tamaiti aʻoga mai i le Vasega 9 seʻi oʻo i le 18 
tausaga (Tagata Talavou) 
O loʻo maua le tausiga faʻafomaʻinifo mo tagata 
talavou i nisi o falefaʻinifo o loʻo sainia se 
konekarate ma le Pulega o le Falemaʻi mo i latou 
mai i le Vasega 9 seʻia oʻo i le aso fanau o le 18 
tausaga. E leai se afāina pe afai ua uma le aʻoga pe 
ua faigaluega foʻi. O loʻo agavaʻa pea o ia e maua 
le tausiga faʻafomaʻinifo e leai se totogi. Mo nisi 
faʻamatalaga e faʻatatau i le tausiga mo Tagata 
Talavou pe suʻe foʻi se falefaʻinifo o loʻo lata ane 
ia te oe o loʻo maua ai lenei auaunaga saili ane i le 
matou upega tafaʻilagi o le www.ards.co.nz pe vili i 
le telefoni 0800 TALK TEETH (0800 825 583).
Falefaʻinifo a le Vaipanoa mo Tamaiti 
Ina ia maua se lisi o le falefaʻinifo o loʻo lata ane 
ia oe poo le Falefaʻinifo a le Vaipanoa mo Tamaiti 
asiasi ane i le www.ards.co.nz. Iʻinā o le a e maua 
ai se lisi o numera o falefaʻinifo. O le a fesoasoani 

le falefaʻinifo o loʻo lata ane ia te oe e faʻatonu se 
avanoa pe sui foʻi avanoa ua uma ona faʻatonuina. 
A lē o lena e mafai ona e vili i le 0800 TALK TEETH 
(0800 825 583)
Sui faʻamaumauga mo fesoʻotaʻiga
O se fesoasoani ia i matou le iai lea o 
faʻamaumauga mo fesoʻotaʻiga lata mai o le tuatusi, 
telefoni, imeli ma le aʻoga a lou alo. Faʻamolemole 
imeli mai i le ARDS@waitematadhb.govt.nz faʻapea 
foʻi ma le suafa o lou alo ma le numera falemaʻi 
(NHI) pe afai e te silafia.
Pe afai o loʻo tigʻa le nifo o lou alo 
Pe a manaomia se avanoa e vaai ai le fomaʻinifo 
ona o se nifo ua tigā, faʻamolemole faʻafesoʻotaʻi 
Falefaʻinifo a le Vaipanoa mo Tamaiti o loʻo lata ane 
ia te oe pe vili i le 0800 TALK TEETH (0800 825 583)
Afai e lavea lou alo ma aʻafia ai ona nifo
Pe afai ua lavea lou alo ma aʻafia ai ona nifo poo 
lona gutu e taua le lesitalaina lena lavea ma 
le Accident Compensation Corporation poo le 
ACC. Ina ia mafai ona faia faʻapea, faʻamolemole 
fesoʻotaʻi le fomaʻinifo e lata ane ia te oe. E 
manaʻomia ona e faʻatumuina se pepa ACC ma 
atonu e iai se tupe e totogi – o le fautuaga ia 
talanoa ma le falefaʻinifo i le taimi e te vili ai mo 
se avanoa, pe e iai se totogi. E lē mafai e matou 
fomaʻinifo ona lesitalaina le lavea o lou alo i le ACC 
ae e matou te fiafia e saunia le fautuaga e te ono 
manaʻomia.
Pe afai maua lou alo i se tigā ae ua tapuni le 
matou auaunaga
I le tele o o matou falefaʻinifo, o itula faigaluega o le 
8am–4.30pm mai i le Aso Gafua i le Aso Faraile. Pe 
afai e manaʻomia e lou alo se avanoa ona o le tigā i 
fafo atu o itulā nei, faʻamolemole fesoʻotaʻi ane se 
falefaʻinifo e lata ane ia te oe poo se falefaʻinifo o 
loʻo tatala i isi itulā o le pō. Faʻamolemole ia mātau 
mai atonu e iai se totogi o lena falefaʻinifo, o le 
fautuaga ia talanoa muamua ma le falefaʻinifo i le 
taimi e te vili ai mo se avanoa.

